ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ և ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ 
ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
 ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ֆինանսների նախարարություն

N  01/9-2/6737

	Նախագծով առաջարկվում է ՀՀ 2023թ. պետական բյուջեով նախատեսված կառավարության պահուստային ֆոնդից Սևանի իշխանի պաշարների վերականգնման և ձկնաբուծության զարգացման հիմնադրամին (այսուհետ՝ Հիմնադրամ) հատկացնել 525.7 մլն դրամ: Որպես արդյունքային ցուցանիշ սահմանվել է բաց թողնել 100.000 հատ 1+ տարեկան 10-20գ միջին զանգվածով գեղարքունու մանրաձուկ և 100.000 հատ 3գ միջին զանգվածով գեղարքունի իշխանի մանրաձուկ:

Ընդ որում Սևանա լիճ բաց թողնվող մանրաձկան հետ փոխկապակցման դեպքում մանրաձկան արժեքը կկազմի 2,628 դրամ, որն անհասկանալիորեն բարձր գին է:
	Չի ընդունվել
Ուղղակիորեն Սևանա լիճ բաց թողնվող մանրաձկան հետ փոխկապակցման դեպքում 2,628 դրամ մանրաձկան արժեքի հաշվարկման մոտեցումն ընդունելի չէ՝ հաշվի առնելով, որ այն իր մեջ առնվազն չի ներառում բնապահպանական ոչ ուղիղ տեսանելի օգուտները։
Դրանք են՝ Սևանի իշխանի գեղարքունի և ամառային  երկու ենթատեսակների տարբեր տարիքի փոխարինող մայրական կազմի պահպանումն այն դեպքում, որ այսօր ՀՀ տարածքում գործող այլ ձկնաբուծարաններում կարող է հանդիպել այս ձկնատեսակների եզակի առանձնյակներ: Ուստի դրանց պահպանությունը և թվաքանակի ավելացումը խիստ անհրաժեշտ է, քանի որ մյուս տարիների համար հեռանկարային առումով հարկավոր է պաշարների վերականգնման նպատակով ավելացնել բացթողնվող մանրաձկան քանակները: Վերջինս իրականացնելու համար հարկավոր կլինի ավելի շատ քանակի մայրական կազմ:
Կարևորվում է նաև մանրաձկան գործարանի պահպանությունը և ներկայում կուտակած պարտքերի ու ֆինանսական խնդիրների լուծումը, քանի որ գործարանում առկա մասնագիտական և տեխնիկական միջոցների պահելը և պահպանելը գիտական ու բնապահպանական աշխատանքների շարունակելության ապահովումն է:
Հավելյալ հայտնում ենք նաև, որ «Սևանի իշխան» ՓԲԸ-ի մանրաձկան գործարանում իրականացվում են այլ գիտական աշխատանքներ ևս, օրինակ, սևանի կողակի պաշարների վերականգնման նպատակով դեռևս հավաքագրվում է ծնողական կազմ:
Այժմ միայն առկա է ծնողական կազմի բավարար այն քանակություն, որով այս տարի սկսվելու են արհեստական վերարտադրության փորձերը, ինչի արդյունքում կմշակվեն արհեստական պայմաններում այս ձկնատեսակի արդյունավետ բուծման կենսատեխնիկական նորմատիվները:

Վերը նշվածը հաշվի առնելով առաջարկում ենք ուղիղ բնապահպանական օգուտը և ընդհանուր ծրագրի ու դրա բաղադրիչների պահպանման ծախսերը դիտարկել առանձին: Այդ ցուցանիշները ներկայացված են «Սևանի իշխանի պաշարների և ձկնաբուծության զարգացման Հիմնադրամի» կողմից գրությամբ ներկայացված  աղյուսակներում:


	Հիմնավորման համաձայն վերոնշյալ գումարով նախատեսվում է մարել Հիմնադրամի, «Սևանի իշխան» և «Սևան Ակվա» ՓԲԸ-ների առկա պարտավորությունները և մինչև տարեվերջ կատարվելիք ծախսեր: 
Այդ կապակցությամբ հարկ է նշել, որ ՀՀ կառավարության 02.11.2022 թ. N1708-Ն որոշմամբ 2022թ. Հիմնադրամի առողջացման նպատակով ՀՀ պետական բյուջեից տրամադրվել է 300.0 մլն դրամ աջակցություն, որի շրջանակներում նախատեսվում էր մինչև 2022թ. ավարտը իշխանի պաշարների վերականգնման նպատակով բաց թողնել շուրջ 30.000 հատ 3-4 գ միջին զանգվածով գեղարքունու մանրաձուկ: Նշվածի վերաբերյալ ՖՆ կողմից առաջարկվել էր ֆինանսական աջակցությունը դիտարկել ՀՀ կառավարության կողմից հաստատված համապատասխան ծրագրի հիման վրա, որով կհիմնավորվեր Հիմնադրամի և վերջինիս կողմից ստեղծված ՓԲԸ-ների հետագա ֆինանսական կենսունակությունը: Մինչդեռ ներկայում ևս առանց համապատասխան ՀՀ կառավարության կողմից հաստատված ծրագրի ներկայացվել է հիմնադրամին աջակցելու պահանջ:
Հետևաբար բյուջետային միջոցների հասցեական ու արդյունավետ օգտագործման, ինչպես նաև Հիմնադրամի արդյունավետ կառավարման տեսանկյունից կարևորում ենք միջնաժամկետ հատվածում համապատասխան առողջացման ծրագրի առկայությունը, հակառակ դեպքում, ՀՀ պետական բյուջեի սահմանափակ ռեսուրսների պարագայում՝ Հիմնադրամի առողջացման նպատակով ՀՀ պետական բյուջեից կշարունակվեն նախատեսվել ռեսուրսներ՝ չունենալով թիրախավորված նպատակ:
	Ընդունվել է մասնակի

Ելնելով խնդրի լուծման հրատապությունից և հիմքում ունենալով բնապահպանական բաղադրիչի  առաջնահերթությունը, ներկա փուլում իրատեսական չէ ամբողջական Ծրագրային հիմնավոր փաթեթի ներկայացումը։
Ծրագրի հետագա շարունակելիությունը առավել արդյունավետ իրականացնելու նպատակով, փոխվարչապետի մոտ կայացած խորհրդակցություների ընթացքում ձևավորված կարծիքների հիման վրա որոշվել է, որ կվերանայվի ամբողջ ծրագիրը, որում կներառվի նաև Ծրագրի իրականացումն ապահովող կազմակերպությունների վերակազակերպումը, ինչը կհանգեցնի վարչատնտեսական ծախսերի էական նվազման՝ շեշտը դնելով բնապահպանական բաղադրիչի վրա: Ծրագրային փաթեթի  կազմումն ու մշակումը լիցենզավորված կազմակերպությանը պատվիրակելու համար կազմվել է Տեխնիկական առաջադրանք (գնման առարկայի բնութագիր):  
Հարկ է նշել, որ 2024-2027թթ նախատեսվում է Սևանա լիճ բացթողնվող մանրաձկան քանակը հասցնել մինչև 1 000 000 հատի՝ նախագծով նախատեսված տարեկան նույն ծախսերի շրջանակներում:
Միաժամանակ հայտնում եմ, որ  ՀՀ կառավարության 02.11.2022թ. N1708-Ն որոշմամբ Հիմնադրամի առողջացման նպատակով ՀՀ պետական բյուջեից տրամադրված 300.0 մլն դրամ աջակցության շրջանակներում նախատեսված շուրջ 30.000 հատ 3-4 գ միջին զանգվածով գեղարքունու մանրաձկան բացթողումը կիրականացվի 2023 թվականի առաջին կիսամյակի ընթացքում:

	Ինչ վերաբերում է ՀՀ կառավարության պահուստային ֆոնդից գումար հատկացնելուն, ապա տեղեկացնում ենք, որ ՀՀ կառավարության պահուստային ֆոնդն արդեն իսկ ծանրաբեռնված է ՀՀ կառավարության կողմից ընդունված որոշումներով և շրջանառվող նախագծերով:

